
“Böyük güclər” “Qafqaz 
evi”ndən niyə qorxurlar?

Sözümüz b൴r-b൴r൴m൴z൴n 
boğazından keç൴r 

“Mən ötən ilin sonundan deyirəm ki, 
sülh müqaviləsi imzalamaq imkanı var 
idi. Ümid edirik ki, bu, prosesin çox tez 
başa çatdırılmalı olduğuna dair növbəti 
siqnaldır. Ona görə ki, erməni tərəfi bu 
istiqamətdə hərəkət edəcək və daim iş 
aparacaq”. Bu açıqlamanı erməni medi-
asına Ermənistan parlamentinin spikeri 
Alen Simonyan verib. Onun fikrincə, pro-

sesin ləngiməsinə əsas səbəb tərəflər 
arasında sülh sazişinin müddəaları ilə 
bağlı fikir ayrılıqlarıdır. A.Simonyan fikir 
ayrılığının əsas nədən ibarət olduğuna 
dair sualı belə cavablandırıb: “Əslində 
heç bir prinsipial fikir ayrılığı yoxdur. Biz, 
sadəcə olaraq, bənd-bənd müzakirələri-
mizi davam etdiririk”.

A.Simonyanın açıqlamasının nikbin 
tonu bizə bir daha onu deməyə əsas verir 
ki, artıq İrəvan da Bakı ilə eyni mövqe-
dən çıxış etməyə başlayıb və Qafqazda 
özəl və məkrli planlarını reallaşdırmağa 
çalışan kənar aktorlardan ümidini üzüb. 
Əslində, Ermənistan hakimiyyəti Azər-
baycanın ona təkidlə anlatmağa çalışdığı 
bu çılpaq reallığı çoxdan qəbul etməli idi. 
Yenə gec deyil, necə deyərlər, ziyanın 
yarısından qayıtmaqda da fayda var. 

Qafqazlıların  
Qərbə ൴namı tükən൴b

Avropa İttifaqına üzv ölkələr arasın-
da Macarıstan öz dəst-xətti ilə seçilir. 
Azərbaycanla dost və qardaşlıq müna-
sibətlərini gündən–günə gücləndirməyə 
meyilli Budapeşt Cənubi Qafqazda sülhə 
və sabitliyə töhfələrini verməkdə davam 
edir. Əslində, Macarıstan hakimiyyətinin 
bu davranışı ABŞ, Aİ və Fransa üçün 
önəmli örnək rolunu oynamalıdır. Bu ör-
nək Cənubi Qafqazda sülhü və sabitliyi 
sözdə dəstəklədiklərini bəyan edən və 
bunu təkrarlamaq vərdişləri yaranmış 
Vaşinqtona, Brüsselə və Parisə lazımdır. 
Onların bölgəyə yönəlik atdığı addımlar 
yeni savaş ehtimalının gerçəkləşməsinə 
yol açmaqdadır. Yəni, bu baxımdan, həm 
Ağ ev, həm də Aİ -nin rəsmi dairələrindən 
sülh çağırışları ilə bağlı səslənən bəya-
natlar qətiyyən səmimi deyil və qafqazlı-
lar onlara inamlarını itiriblər.

Ağ evdən verilən açıqlamaya görə, 
ABŞ Dövlət katibi Antoni Blinken Azər-
baycan və Ermənistan arasında sülh 
prosesini birbaşa və daim nəzarətdə 
saxlamağa çalışır. Digər tərəfdən, məhz 
Antoni Blinkenin ABŞ, Aİ və Ermənistan 
arasında keçirilmiş və şübhəli nəticələrə 
malik ortaq Brüssel konfransının əsas 
təşəbbüskarı olması onun səmimiliyinə 
ciddi şübhələr yaradır. Əgər, Vaşinqton, 
doğrudan da, Cənubi Qafqazda sül-
hü və sabitliyi əsas prioriteti saysaydı, 
onda Brüssel konfransında Bakının da 
iştirakını təmin edərdi. Bunun tam əksinə 
olaraq, ABŞ Ermənistana açıq şəkildə 
dəstək verməklə, Azərbaycanı özündən 
narazı salmazdı.

Yuxarıda deyilənlərdən belə nəti-
cə hasil olur ki, ABŞ, Aİ və Fransa kimi 
kənar aktorların Cənubi Qafqazda sülh 
prosesinə müdaxiləsinə yol verilməmə-
si Azərbaycan və Ermənistan arasında 
problemlərin həllinə münbit şərait ya-
rada biləcək yeganə modeldir. Cənubi 
Qafqazda indi mövcud olan sülhü və sa-
bitliyi hərbi yolla təmin edən Bakı bu sa-
bitliyin kənar müdaxilələrlə pozulmasına, 
sülhə aparan yola “kötük diyirlətməsinə” 
qətiyyən imkan vermək niyyətində deyil.

+əlled൴c൴ tar൴x൴ məqam
Hazırda Cənubi Qafqazda sülhün və 

sabitliyin davamlı olması üçün çox vacib 
addımlar atılır. Rəsmi Bakı israrla Azər-
baycan və Ermənistan arasında sülh 
danışıqlarının məhz kənar vasitəçilər 
olmadan aparılmasına üstünlük verir. Bu 
həlledici tarixi məqamda iki ölkə arasın-
da əldə olunan son anlaşma Azərbaycan 
hakimiyyətinin vasitəçilərdən imtina qə-
rarının tamamilə doğru və eႇektli olduğu-
nu isbatlayır. Məhz kənar vasitəçilərsiz, 
ikitərəfli danışıqlar sayəsində Azərbay-
can və Ermənistan sərhədlərin delimita-
siyası prosesində böyük irəliləyişə nail 
ola bildilər. 

İndi İrəvan da bu anlaşmanı Cənubi 
Qafqazda sülhə aparan önəmli nailiyyət 
kimi qəbul edir. Baş nazir Nikol Paşinyan 
Azərbaycanla delimitasiya anlaşmasına 
qarşı çıxan müxalif qüvvələri, radikal-re-
vanşistləri müharibə tərəfdarı kimi ittiham 
edir. O, haqlı olaraq hesab edir ki, sülhə 
qarşı çıxanlar yeni savaşın baş vermə-
sinə cəhd göstərənlərdir. Güman edirik 
ki, Ermənistan cəmiyyətində qüvvələr 
nisbətinin Paşinyanın xeyrinə dəyişəcə-
yini proqnozlaşdıranlar haqlıdırlar. 

Ermənistan parlamentinin sabiq vit-
se-spikeri, dünənə qədər baş nazirə 
müxalif mövqedə olan Ruben Rubinyan 
rəsmi İrəvanın mövqeyini dəstəkləyən 
açıqlama ilə diqqəti çəkib. O bildirib ki, 
delimitasiya prosesi Ermənistanın təh-
lükəsizliyi üçün həlledici amildir: “Mən 
delimitasiyadan sonra savaşın olmaya-
cağına tam təminat verə bilmərəm. An-
caq ona əminəm ki, əgər, delimitasiya ol-
mazsa, yeni savaş mütləq baş verəcək”.

Bəli, Bakı da yeni savaş istəmir və 
o, Azərbaycan və Ermənistan arasında 
delimitasiya prosesinin uğurla bitməsinə 
çalışır. Buna görə də sülh və delimitasiya 
proseslərinə kənar güclərin müdaxiləsinə 
imkan vermək niyyətində deyil. Prezident 
İlham Əliyev bildirib ki, Azərbaycan və 
Ermənistana kənar vasitəçi qətiyyən la-
zım deyil: “İki ölkə arasında sərhədlərin 
delimitasiya və demarkasiya prosesinə 

başlanılıb. Buna hər hansı vasitəçi olma-
dan nail olunub”.

Bəzi kənar vasitəçilərin bölgədə an-
caq öz məqsədlərini güddüyünü deyən 
dövlətimizin başçısı haqlı olaraq bildirib 
ki, “onlar yardım üçün deyil, özlərinin 
siyasi-iqtisadi maraqları naminə regiona 
müdaxilə etmək, “savaş tonqalına yeni-
dən odun atmaq” istəyirlər”. 

Daha zaman o zaman deyil, reallıq 
da dəyişib. Cənubi Qafqazda bir daha 
avantürist, məkrli cəhdlərə qətiyyən im-
kan verilməyəcək. Bunu məlum güclərin 
diqqətinə çatdıran Prezident İlham Əliyev 
Azərbaycan–Ermənistan münasibətləri-
nin normallaşması ilə bölgədə davamlı 
və ləyaqətli sülhə nail olunacağına əmin-
liyini bildirib. Bu, uzun illər Cənubi Qafqaz 
üzərində çoxgedişli kombinasiyalar qu-
ran kənar aktorlara ünvanlanan kifayət 
qədər açıq və sərt mesaM sayılmalıdır. 

Prezident İlham Əliyev regional sül-
hün real modelini artıq dəqiqləşdirib. 
Bu, birmənalı şəkildə Cənubi Qafqaza 
kənar müdaxilə cəhdlərinin bloklanması 
sayəsində reallaşa bilər. Bəli, “Qafqaz 
evi”nin sakinləri qapılarını “çağırılmamış 
qonaqlar”ın döyməsini arzulamırlar. İndi 
Bakının timsalında qafqazlılar buna cəhd 
edənlərin “dəmir” qapılarını özləri sındır-
mağa qadirdirlər. 

– Azərbaycan heç kəsdən asılı 
olmayan müstəqil dövlətdir. Əlbəttə, 
Bakı bütün ölkələrlə ikitərəfli əməkdaş-
lığı qarşılıqlı maraq prinsipinə əsasən 
qurur. Belə münasibətləri, ilk növbədə, 
qonşuları ilə formalaşdırmaq istəyir. 
Amma o qonşu ki, Azərbaycana qarşı 
yanlış və təxribatçı siyasət yürüdür, əl-
bəttə ki, cavabı verilməlidir. 

İrəvan son illərdə çox şey itirib. 
Əgər bu ölkə bizə qarşı separatçılığa 
başlamasaydı, torpaqlarımızı işğal 
etməsəydi, normal qonşuluq münasi-
bətləri zəminində ticarət, hər sahədə 
əməkdaşlıq olacaqdı. Bundan isə on-
lar daha çox fayda görəcəkdilər. Yenə 
gec deyil. İkitərəfli danışıqlar prosesi 
davam edir, sülh və ya çərçivə sazi-
şinin imzalanacağı da real görünür. 
Burada ikinci və daha vacib amil isə 
cənab Prezident İlham Əliyevin söy-
lədiyi postulatdır: Heç kim Azərbay-
canın daxili işlərinə qarışa bilməz. 
dünki Bakı özü digər ölkələrin daxili 
qaydalarına qarışmır. Eyni yanaşmanı 
hamıdan gözləyir. Bu mesaM Cənubi 
Qafqaza da aiddir. Keçən il Gürcüs-
tana işgüzar səfəri zamanı çıxışın-
da “Qafqaz evi” ideyasını irəli sürdü. 
Yəni, bölgədə yaşayan xalqlar sülh 
və əmin-amanlıq, yaxın əməkdaşlıq 
şəraitində yaşamalıdırlar. Bu bölgəyə 
xarici dövlətlərin, güclərin təsir imkan-
ları sıfıra enməli, təxribatların qarşısı 
isə qətiyyətlə alınmalıdır. Bakı məhz 
bu siyasi iradəni nümayiş etdirir. 

Doğrudur, hazırda Gürcüstanda 
vəziyyət qarışıqdır. Bunun da səbəbi 
bəzi Qərb dövlətlərinin Gürcüstan hö-
kumətinin və cəmiyyətin istəklərinin 
əleyhinə getməsidir. Qəbul ediləcək 
qanuna qarşı çıxan müxalifət kənar-
da dəstəklənir. Bu isə, bütövlükdə, 
“Ümumqafqaz evi” ideyasına zərər 
vuran təmayüldür. 

Bəli, dövlətimizin başçısı həm böl-
gə, həm də Avropa üçün eyni prinsip-
ləri irəli sürür. Bölgədə vəziyyətin gər-
ginləşməsi isə hamının ziyanınadır. 

– Biz kollektiv Qərbin Qafqaz 
bölgəsi ilə bağlı məkrli planlarının 
təzahürlərini görürük. ABŞ, Avropa 
İttifaqı, xüsusilə də, Fransa bölgəni 
çalxalamağa çalışırlar. Ermənistana, 
Gürcüstana, eləcə də Azərbaycana 
müdaxilə cəhdləri var. Onların istəyi 
ondan ibarətdir ki, Cənubi Qafqazın 
bu üç qonşu ölkəsi arasında heç vaxt 
sabit, normal münasibətlər olmasın, 
münaqişə ehtimalı daim başlarının 
üstünü kəsdirsin. Belə şəraitdən öz 
mənafeləri üçün yararlanmaq, “parça-
la, hökm sür�” siyasətini yeritməyə ça-
lışanların Gürcüstanı hansı vəziyyətə 
saldıqları məlumdur. Səbəb Qərbin bu 
ölkəyə müdaxiləsidir. 

Onlar Cənubi Qafqazı özləri üçün 
platsdarm kimi görürlər. Buradan isə 
Avrasiya coğrafiyasında üzə çıxan 
yeni güc mərkəzlərini özlərinin təsir 
dairəsində saxlamaq məqsədini gü-
dürlər. Belə durumda bölgənin sabit 
qarantı sayılan Azərbaycan hamıya 
sülh çağırışları edir. Həmin qərbçilər 
də yaxşı görürlər ki, Bakının rəyi olma-
dan bölgədə heç bir layihə gerçəkləşə 
bilməz. Eyni zamanda, onların dağıdı-
cı planlarının qarşısına sipər çəkən də 
Azərbaycandır. 

Kriminal dünyanın belə qayda-
sı var: əgər hərc–mərcliyin qarşısını 
ala bilmirsənsə, ona rəhbərlik etməyə 
çalış. Nə qədər qəribə və təəccüblü 
görünsə belə, Qərbin bölgəyə yanaş-
ması bu qayda ilə səsləşir. Dünyanın 
bu qəliz dönəmində qərbli oyunçuların 
Qafqazı da alova bürümək istədikləri-
ni görürük. Aydın məsələdir ki, onların 
əsas məqsədləri bölgəni Rusiyanın 
təsir dairəsindən qoparmaqdır. Digər 
postsover respublikalarına qarşı da 
eyni taktikadan istifadə olunur. Bu 
məmləkətlərin qismətinə xaos, müha-
ribə, dağıntı düşürsə, bu, onları qay-
ğılandırmır. 

İki mininci illərin əvvəllərində Gür-
cüstanda “narıncı inqilab”ın baş ver-
məsi, Saakaşvilinin hakimiyətə gəli-
şi Qərbin “demokratiya oyunlarının 
mahiyyətini” ortaya çıxardı. O zaman 
Qərbin fitvasına uyan rəsmi Tbilisini 
hansı duruma düşdüyünü hamı gördü. 
“Qafqaz evi” ideyası məhz buna görə 
aktualdır. 

Ekspert rəyi

Ekspert rəyi

Ermənistanın İslam irsini  
məhv etməsi pislənib

Mayın 4-5-də Qambiyanın paytaxtı Banjulda keçirilmiş İslam Əməkdaşlıq Təş-
kilatının (İƏT) 15-ci Zirvə toplantısında Azərbaycanın bütün ərazilərində suve-
renliyini bərpa etməsi alqışlanıb. Azərbaycan Xarici İşlər Nazirliyinin məlumatı-
na görə, bu barədə İƏT 15-ci Zirvə toplantısının yekunlarına dair qəbul edilmiş 
yekun bəyannamədə deyilir.

Sənəddə Azərbaycanın ərazi bütöv-
lüyünə, eləcə də bir-birinin ərazi bütövlü-
yü və suverenliyinin qarşılıqlı tanınması 
əsasında Bakı ilə İrəvan arasında müna-
sibətlərin normallaşdırılması prosesinə 
davamlı dəstək ifadə olunub və Ermənis-
tanın bu istiqamətdə öhdəliklərini yerinə 
yetirməyə çağırış edilib. 

Həmçinin qeyd olunur ki, İƏT “Er-
mənistan Respublikasının Azərbaycan 
Respublikasına təcavüzü üzrə Təmas 
Qrupu”nun adını dəyişərək “Ermənistan 
Respublikasının Azərbaycan Respubli-
kasına qarşı təcavüzünün nəticələrinin 
aradan qaldırılması üzrə Təmas Qru-
pu” adlandırıb. Ermənistan isə bir daha 
bölgədə İslam irsi nümunələrini məhv 

etməkdə qınanılıb. Eləcə də münaqişə 
dövründə indiki Ermənistan ərazilərindən 
qovulmuş azərbaycanlıların taleyindən 
narahatlıq ifadə olunub, onların layiqincə 
geri qaytarılmasına dəstək ifadə edilib.

İƏT-in BanMul toplantısında türkiyəli 
səfir Mehmet Paçacı İƏT Baş katibinin 
islamofobiya üzrə xüsusi nümayəndə-
si təyin edilib. Bu barədə Türkiyə Xarici 
İşlər Nazirliyinin mətbuat xidməti məlu-
mat yayıb. Qardaş ölkənin xarici siyasət 
idarəsi xatırladıb ki, “beynəlxalq ictimaiy-
yət anti–İslamla mübarizə məsələsində 
vahid mövqedən çıxış etməli və qətiyyət-
lə hərəkət etməlidir”.

İ.HƏSƏNQALA 

Türkiyə Qərbi Azərbaycana 
qayıdışı dəstəkləyir

Bu gün Türkiyənin aparıcı ali məktəblərindən biri olan Ankaradakı Qazi 
Universitetində Qərbi Azərbaycanın yerli sakinlərinin deportasiyası mövzusuna 
həsr olunmuş beynəlxalq simpozium keçiriləcək.

“Qərbi Azərbaycandan məcburi kö-
çürülmə” adlı simpoziumun təşkilatçıları 
Türkiyə–Azərbaycan Dostluq, Əmək-
daşlıq və Həmrəylik Fondu, Qazi Uni-
versitetinin nəzdindəki Türk dünyasının 
Tədqiqat və Tətbiqi Təşəbbüslər Mərkə-
zi, həmçinin Türkiyə Mədəniyyətlərarası 
Əlaqələr Assosiasiyasıdır.

Tədbir iştirakçıları arasında Türkiyə–
Azərbaycan Dostluq, Əməkdaşlıq və 
Həmrəylik Fondunun rəhbəri Aygün Attar, 
Qazi Universitetinin rektoru Musa Yıldız, 
ekspertlər, alimlər, ehtiyatda olan hərb-
çilər, yazıçılar və Murnalistlər var.

Simpoziumda keçən əsrin əvvəllə-
rində, qırxıncı illərin sonlarında və otuz 
beş il öncə soydaşlarımızın qovulduqla-
rı Qərbi Azərbaycandakı öz dədə-baba 
yurdlarına qayıtması ilə bağlı perspektiv-
lər mövzusunda beş paneldən ibarət mü-
zakirənin keçirilməsi planlaşdırılır. Təd-

birdə, həmçini azərbaycanlıların indiki 
Ermənistan ərazisindən deportasiyasının 
hüquqi nəticələri barədə fikir mübadiləsi 
aparılacaq.

Almaniyada COP29 konfransı

Avropada iqlim sahəsində fəaliyyət göstərən vətəndaş cəmiyyətinin və 
“beyin mərkəzləri”nin aparıcı nümayəndələrinin iştirakı ilə Almaniyanın 
Bonn şəhərində keçirilən “COP29 və sonrası – sülh, təhlükəsizlik və iqlim 
dəyişikliyi” mövzusunda dialoq formatlı konfrans işini başa çatdırıb. 

AZƏRTAC xəbər verir ki, konfrans-
da sülh, təhlükəsizlik və iqlim dəyişikliyi 
problemlərinin konkret klasterləri olan su 
ehtiyatlarının azalmasına qarşı tədbirlər, 
qida təhlükəsizliyinin gücləndirilməsi, iq-
lim dəyişikliyi və minaların ikili təsirlərin-
dən əziyyət çəkən əhaliyə dəstək mövzu-
larında müzakirələr aparılıb. 

COP29 sədrliyinin nümayəndəsi kimi 
konfransda yekun məruzə ilə çıxış edən 
Azərbaycan Xarici İşlər Nazirliyinin xüsu-
si tapşırıqlar üzrə səfiri Elşad İskəndərov 
qeyd edib ki, qlobal iqlim dəyişikliyi və 
beynəlxalq sülhə aid məsələlər bir-biri ilə 
sıx bağlıdır və qarşılıqlı təsirə malikdir. 

“Getdikcə daha çox dəlillər göstərir 
ki, müharibələr və münaqişələr, eləcə də 
onların nəticələri - biomüxtəlifliyin məhv 
edilməsi, zərərli maddələrin emissiyası, 
minalarla çirklənmə təkcə ətraf mühi-
ti çirkləndirmir, həm də bəşəriyyəti iqlim 
dəyişikliyinin geri dönüşü olmayan qırmı-
zı xəttinə daha da yaxınlaşdırır”, - deyən 
E.İskəndərov bu il Azərbaycanın ev sa-

hibliyi edəcəyi COP29-un bu təhlükələ-
rin müzakirəsi və konkret həll yollarının 
tapılması üçün mühüm imkan olduğunu 
bildirib.

Səfir xüsusi vurğulayıb ki, Azərbay-
canın COP29-a ev sahibliyinə yekdilliklə 
seçilməsi dünya birliyinin ölkəmizin siyasi 
iradəsinə və hamının maraqlarını nəzərə 
alaraq qlobal problemlərin həllinə töhfə 
vermək qabiliyyətinə etimadının sübutu-
dur. Azərbaycan “Sülh, təhlükəsizlik və 
iqlim dəyişikliyi” məsələləri kompleksinin 
vətəndaş cəmiyyəti nümayəndələrinin və 
ekspertlərin də iştirakı ilə geniş müzakirə-
si üçün imkanlar yaratmağa sadiqdir və 
bu sahədə konkret təkliflərə açıqdır.

Azərbaycanın sədrliyi ilə bağlı son bir 
ayda beynəlxalq QHT nümayəndələri ilə 
görüşlərin keçirildiyini diqqətə çatdıran 
diplomat bunun ölkəmizin COP29-un ink-
lüzivliyi ilə əlaqədar bəyan etdiyi prinsipi 
həm də gerçəkləşdirməkdə israrlı olması-
nın göstəricisi kimi qiymətləndirib.

